
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M

           Nr. 134, datë 19.10.2021

“PËR
MBËSHTETJEN FINANCIARE NË FORMËN E HUASË, PËR SHOQËRINË AKSIONARE “TIRANA DC” SH.A, NË PRONËSI TË BASHKISË TIRANË”
Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 33, pika 3, nenit 54, shkronja “g”, të ligjit nr. 139/2015, “Për vetëqeverisjen vendore”, të ndryshuar, nenet 1050-1055, të ligjit nr. 7850, datë 29.07.1994, “Kodi Civil i Republikës së Shqipërisë”, të ndryshuar, nenit 6, shkronja “a”, nenit 7, pika 1, të ligjit nr. 68/2017, “Për financat e vetëqeverisjes vendore”, ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, vendimit nr.172, datë 21.12.2020 të Këshillit Bashkiak të Tiranës për “Miratimin e Programit Buxhetor Afatmesëm 2021-2023 dhe detajimin e buxhetit të Bashkisë së Tiranës për vitin 2021”, të ndryshuar, vendimit nr. 7, datë 23.08.2021, të Asamblesë së Përgjithshme dhe vendimit nr. 12, datë 06.10.2021, të Këshillit të Administrimit të shoqërisë “Tirana DC” sh.a, si dhe në vijim memos nr. 39545, datë 11.10.2021, me propozim të kryetarit të Bashkisë, Këshilli Bashkiak,
V E N D O S I:
1. Dhënien e ndihmës financiare në formën e huasë, në shumën prej 197,000,000 (njëqind e nëntëdhjetë e shtatë milionë) lekë, në favor të shoqërisë “Tirana DC” sh.a., në pronësi të Bashkisë Tiranë.
2. Ndihma financiare i jepet shoqërisë me qëllim realizimin e projekteve të planifikuara dhe ushtrimin e veprimtarisë së saj.

3. Financimi do të realizohet nga të ardhurat e Bashkisë Tiranë të parashikuara në zërin “Huadhënie për shoqërinë “Tirana DC” Sh.a, artikulli 255, në Programin e Zhvillimit.
4. Në zbatim të pikës 3, për vitin buxhetor 2021, fondi i planifikuar është në vlerën 97,000,000 lekë, ndërsa vlera prej 100,000,000 lekë do të planifikohet në buxhetin e vitit 2022, duke reflektuar rishpërndarjen e fondeve, brenda programeve buxhetore të Zhvillimit dhe Planifikimit Urban Vendor, sipas pasqyrës nr.1 pjesë përbërëse e këtij vendimi.
5. Ngarkohet Kryetari i Bashkisë ose personi i autorizuar prej tij, për nënshkrimin e kontratës së financimit (huasë) me shoqërinë “Tirana DC” sh.a, sipas formatit tip bashkëlidhur këtij vendimi. 
6. Ngarkohet Kryetari i Bashkisë, “Tirana DC” sh.a, Drejtoria e Përgjithshme Juridike, Aseteve dhe Licencimit dhe Drejtoria e Përgjithshme e Menaxhimit Financiar për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore”, të ndryshuar.

